Cerdd o gyngor i ferched ifainc ar Ddiniweidrwydd.

1.

Pob rhyw gangen irwen ara’, edrychwch arna’,  mwyna’ merch,

Y chwi sy’n gwybod, fy rhianod, beth yw nychdod syndod serch,

A ninne ddalltwn eich temtasiwn, ond beth pe dwedwn, ffasiwn ff(l?

Gwell, rwy’n gwybod, fy rhianod, yw gwneud gair hynod parod Paul;

Fe ŵyr pob geneth hyn yn heleth fod drwg, ysyweth, yn nes(u

O fynd yn union dan y meibion cyn cael addewidion cledion clau.

2.

Ond hyn sydd dostur fod yn amhur dan yr wybyr natur nwy’

A hyn yn Efa gaed yn gynta’, y hi gadd ddalfa, cleta’ clwy’;

Ac eto’r merched sy ’r un dynged, mae i bob un addfed flaened flin,

Y fun, winwydden fwyn, yn addo i’r mab a gaffo ei threio a’i thrin;

Fe’i gollwng gwenfron rhwng ei dwyfron wrth ei addewidion union o,

Am hynny o fwynder mewn byr amser fe gadd llawer drymder dro.

3.

Ond och o gofio be’ wnewch chwi eto ar (l ymado o’i ddwylo a’i ddallt!
Fe red y dagre yn gryn fotyme oddi ar eich gruddie i gyrre’r gwallt;

Myned bellach bruddach bruddach, anghynhesach letach lun,

Y nos heb huno ond trwm fyfyrio, troi ac ochneidio a chwyno eich hun;

Gyrru’n ff(l i n(l yr anwylyd ac yno dwedyd fel y daeth,

Ni bydd y Cymro ond prin yn cofio, fe edy wenno i gwyno’n gaeth.

4.

Ac yno, ysyweth, areth erwin, rhaid diodde’ yn ddichlyn rincyn rhai,

Wrth wrando eu bugad, gywilydd anfad, hi ( i fethu dwad fyth i dai;

Cael eich tylwyth yn anesmwyth a chwi dan drymlwyth, adwyth yw,

Pan (l ymhellach salach salach, anystwythach lwytach liw;

Ond yno o’r diwedd clwyfo’n glafedd, fe gyrchir gwragedd, ryfedd rai,

Y nhw siaradan’ yn o lydan a phawb a fwrian’ fuan fai.

5.

Ni fedra-i ddwedyd mo’r fath benyd ac och ennyd a gewch chwi,

Wylo dagre, dwedyd weithie, lloer gu fodde, “Llwyr gwae fi”;

Os dowch i fyny, ’y nghangen fwyngu, bydd gwaith heb fethu magu, mi wn,

Rhaid cyrchu’r babi i rai o’r eglwysi a rhoi eich rhieni i henwi hwn;

Torri eich dillad, gwael yw’r farchnad, a bod yn drwyad wrth ei drin,

Gwrando’n ddifri’ ar bob ystori a dal y babi y leni ar lin.

6.

Os ewch i’r farchnad, glas ei llygad, eich calon drwyad fydd yn drom,

Yr hen lodesi yn dweud yn wisgi, “Aeth Nel neu Fegi yn ladi lom”,
A chwithe (’r gruddie yn dylle, a’r dillad, yn lle’r hen lygad gwastad gwych,

Y ferch a syrthio i’r fagal honno ni wiw iddi osio i dremio yn drych;

Os ydw-i ’n dirnad eich ’marweddiad fe fydd eich cariad yn eich co’

Ond arall yno fydd i’w foddio, ni wiw ichwi geisio ei fegio fo.

7.

A dyna hanes pob rhyw lodes aeth o’i lloches gynnes gu,

Cymrwch gyngor, byddwch sobor, yn ore trysor i chwi try;

Gwylio i natur amhur yma fynd yn benna’, trecha’ traw,
Rhag iddo wrth arfer gael ei bleser dynnu llymder dan eich llaw;

Y rhai syrthiason’ ŵyr y moddion, bu’r rhain gerbron dan greulon gri,

Pob merch addfwyn sydd heb gychwyn mewn gras a chŵyn, ymgroeswch chwi.

Cerdd o gyngor i ferched Ifingc ar ddiniweidrwydd.

1.

pob rhyw gangien irwen ara: Edrychwch arna mwyna merch

y chwi sy’n gwybod fy rhianod : beth iw nychdod syndod serch

a nine dalldwn eich temtasiwn : ond beth pei deydwn ffasiwn ffol

gwell rwi n gwybod fy rhianod : iw gwneyd gair hynod parod pol

fe wyr pob geneth hyn yn heleth : fod drwg o soweth yn nesau

o fynd yn union dan y meibion Cyn cael addwydion Cledion Clau

2.

Ond hyn sydd dostur fod yn amur : dan yr wybur nattur nwy

a hyn yn Efa gaed yn gynta : y hi gadd ddalfa cleta clwy

ag etto r merched sy’r un dyngied mae i bob un addfed flaened flin

y fyn winwdden fwyn yn addo : ir mab a gaffo i threio ai thrin

fe i gollwng gwenfron rhwng i dwyfron : wrth i addwydion union ô

am hynu o fwynder mewn byr amser : fe gadd llawer drymder dro

3.

ond och o gofio be wnewch i etto : ar ol ymado oi ddwylo ai ddallt

fe red y dagre yn gryn fotyme : oddiar ich gruddie i gyre  r gwallt

myned bellach bryddach bruddach : anghynhesach letach lun

y nos heb hyno ond trwm fyfyrio troi ag ochneidio a chwyno ch hun

gyru n ffol i nol r anwylyd ag yno dweudyd fel y daeth

ni bydd y Cymro ond prin yn cofio fe edu weno i gwyno n gaeth

4.

ag yno o soweth areth erwin rhaid diodde n ddichlin rhingcin rhai

wrth wrando i bugad gwilydd anfad hi a’i fethu dwad fyth i dai

cael ich tolwyth yn anesmwyth a chwi dan drymlwyth adwyth iw

pan el ymhellach salach salach: anystwythach lwytach liw

ond yno or diwedd clwyfo n glafedd fe gyrchir gwragedd ryfedd rai

y nhw siaradan yn o lydan a phawb a fwrian fuan fai

5.

ni fedrai ddweudyd mor fath benyd ag ôch enyd a gewch î

wylo dagre dweydyd weithie lloer gu fodde llwyr gwae fi

os dowch i fyny y nghangen fwyngu bydd gwaith heb fethu magu miwn

rhaid cyrchu r babi i rai or Eglwysi a rhoi ch rhieni i henwi hwn

tori ych dillad gwael iw r farchnad a bod yn drwiad wrth i drin

gwrando n ddifri ar bob ystori a dal y babi y leni ar lin

6.

os ewch ir farchnad glas i llygad ich calon drwiad fydd yn drom

yr hen lodesi yn dweud yn wisgi aeth nel nefegi yn ladi lom

a chwithe ar gruddie n dylle ar dillad yn lle rhen lygad gwasdad gwych

y ferch a syrthio ir fagal hono ni wiw iddi osio i dremio yn drych

os ydwi n durnad ich marweddiad fe fydd ich cariad yn ich Co

ond arall yno fydd iw foddio ni wiw ichwi geisio i fegio fo

7.

a dyna hanes pob rhyw lodes aeth oi lloches gynes gu

Cymrwch gyngor byddwch sobor yn ore trysor i chwi tru

gwilio i nattur amur yma fynd yn bena trecha traw

rhag iddo wrth arfer gael i bleser dynu llymder dan ich llaw

y rhai syrthiason ŵyr y moddion bu rhain ger bron dan greulon gri

pob merch addfwyn sydd heb gochwyn mewn gras a chŵyn ymgroeswch î

Hugh Jones Llangwm ai Cant

Y testun
Copїwyd y llsgr. sy’n cynnwys wyth o faledi Huw Jones gan Rees Lloyd, Nant Irwen, oddeutu 1778.

